
Татарстан Республикасы Министрлар 

Кабинетының «Мәгълүмат техноло-

гияләре өлкәсендә укытуга грантлар 

бирү тәртибен раслау турында»  

2015 ел, 14 август, 598 нче карарына 

үзгәрешләр кертү хакында     

 

 

Татарстан Республикасы Министрлар Кабинеты КАРАР БИРӘ: 

 

Татарстан Республикасы Министрлар Кабинетының «Мәгълүмат 

технологияләре өлкәсендә укытуга грантлар бирү тәртибен раслау турында» 2015 ел, 

14 август, 598 нче карарына (Татарстан Республикасы Министрлар Кабинетының 

2016 ел, 1 сентябрь, 607 нче; 2017 ел, 26 июль, 516 нчы, 2019 ел, 2 сентябрь, 770 нче  

карарлары белән кертелгән үзгәрешләрне исәпкә алып) түбәндәге үзгәрешләрне 

кертергә:   

преамбулда «2021» саннарын «2022» саннарына алмаштырырга; 

3 пунктта «Татарстан Республикасы Мәгълүматлаштыру һәм элемтә 

министрлыгы» сүзләрен «Татарстан Республикасы дәүләт идарәсен цифрлы нигездә 

үстерү, мәгълүмат технологияләре һәм элемтә министрлыгы» сүзләренә 

алмаштырырга; 

әлеге карар белән расланган Мәгълүмат технологияләре  өлкәсендә укытуга 

грантлар бирү тәртибендә: 

1.2 пунктта «2021» саннарын «2022» саннарына алмаштырырга; 

2.3 пунктта «Татарстан Республикасы мәгълүматлаштыру һәм элемтә 

министрлыгы» сүзләрен «Татарстан Республикасы дәүләт идарәсен цифрлы нигездә 

үстерү, мәгълүмат технологияләре һәм элемтә министрлыгы» сүзләренә 

алмаштырырга; 

3.41  пунктта: 

беренче абзацта «12 августка кадәр» сүзләрен «6 сентябрьгә кадәр» сүзләренә 

алмаштырырга; 

түбәндәге эчтәлекле абзац өстәргә: 

«Претендент вәкаләтле органга әлеге пунктта күрсәтелгән документларның 

сканерланган күчермәләрен яисә цифрлы фотокопияләрен (кәгазь күчермәдәге 

документларны, машина укыла торган реквизитларны тану белән тәэмин итеп, 

сканерлау яки фотога төшерү юлы белән электрон формага әйләндерелгән 

документларны) тапшырырга хокуклы.»; 

түбәндәге эчтәлекле 3.42 пунктын өстәргә: 

«3.4.2.  Вәкаләтле орган 9 сентябрьгә кадәр претендентлар тарафыннан 

бирелгән документларны карый һәм претендентларны сайлап алу яисә грант алу өчен 

конкурс сайлап алуында катнашудан баш тарту турында карар кабул итә. 

Грант алу өчен конкурс сайлап алуында катнашудан баш тарту өчен нигез 

булып түбәндәгеләр тора: 

дәгъвачының әлеге Тәртипнең 3.4 пунктында күрсәтелгән таләпләргә туры 

килмәве; 

претендент тарафыннан документларны кабул итү вакыты тәмамланганнан соң 

тапшыру. 

12 сентябрьгә кадәр грант алу өчен дәгъва кылучыларны сайлап алуда 

катнашуга дәгъва кылу яки алардан баш тарту турында мәгълүмат әлеге Тәртипнең 

3.2 пунктында күрсәтелгән сайтларда вәкаләтле орган тарафыннан урнаштырыла.»; 

3.5 пунктта: 

икенче абзацта «18 августка кадәр» сүзләрен «9 сентябрьгә кадәр» сүзләренә 

алмаштырырга; 

дүртенче абзацта «математика һәм информатика» сүзләрен «математика, 

информатика һәм рус теле» сүзләренә алмаштырырга; 

бишенче абзацта «25 сентябрьгә кадәр» сүзләрен «8 октябрьгә кадәр» сүзләренә 

алмаштырырга; 

3.12 пунктны түбәндәге редакциядә бәян итәргә: 

«3.12. Беренче курс студентларын сайлап алу конкурсы нәтиҗәләре 15 

сентябрьгә кадәр, икенче – дүртенче курс студентларын 15 октябрьгә кадәр  

билгеләнә. Конкурс комиссиясе карары ачык тавыш бирү юлы белән кворум булган 

очракта гади күпчелек тавыш белән кабул ителә, ул комиссия составының кимендә 

өчтән икесен тәшкил итә. Утырышта рәислек итүче тавышлар тигез булганда тавыш 

хәлиткеч булып тора. 

Комиссия карары утырышта катнашкан барлык комиссия әгъзалары 

тарафыннан имзаланган беркетмә белән рәсмиләштерелә һәм карар кабул ителгәннән 

соң өч көн эчендә әлеге Тәртипнең 3.2 пунктында күрсәтелгән сайтларда 

урнаштырыла. Беркетмәдә конкурс сайлап алуында җиңүчеләр һәм бирелә торган 

грантларның күләме күрсәтелә.»; 

4.1 пунктның беренче абзацында «1 октябрьдән дә соңга калмыйча» сүзләрен 

«22 октябрьдән дә соңга калмыйча» сүзләренә алмаштырырга; 

3.11   пунктының дүртенче абзацын төшереп калдырырга; 

түбәндәге эчтәлекле 5.3 пунктны өстәргә: 

https://mobileonline.garant.ru/#/document/8159470/entry/145
consultantplus://offline/ref=CC54E96678F47E7A1D7D874C0F639304DFC6C18FC034D218DE93EA620E37B3135AD8D74C40A3339AA1E4F4DF949AB4F76CF5581C035ACA16DF503123z67CL

«5.3. Уку елы тәмамлангач, Университет эш көннәрендә исәпләнә торган 30 көн 

эчендә вәкаләтле органга грант алучыларны киләсе курска күчерү турындагы 

боерыклардан өземтә рәвешендә грант бирү нәтиҗәсенә ирешү турында хисап һәм 

(яки) уку тәмамлануга бәйле рәвештә акча күчерү турында боерыклар тапшыра. 

Уку тәмамлангач, грант алучы ел саен, 1 октябрьгә кадәр вәкаләтле органга 

әлеге Тәртипнең 4.1 пунктының өченче абзацында күрсәтелгән эш вакытында 

мәгълүмати-коммуникацион технологияләр өлкәсендә эшкә урнашуын раслаучы 

документлар тапшыра.»; 

Тәртипкә кушымтаны яңа редакциядә бәян итәргә (кушымта итеп бирелә). 

 

 

 

Татарстан Республикасы  

Премьер-министры            А.В Песошин 


